
उच्च शिक्षा संस्थानों की निधियों में कटौती
3103. श्री हरिवंशः 

क्या मानव संसाधन विकास मंत्री यह बताने की कृपा करेंगे किः

(क) क्या यह सच है कि मंत्रालय उच्च शिक्षण संस्थाओं के वित्त-पोषण में उस स्थिति में कटौती करने का विचार रखता है यदि वे राष्ट्रीय संस्थागत रैंकिंग फ्रेमवर्क के अंतर्गत मांगी गई सभी सूचनाएं प्रदान नहीं करते हैं;
(ख) क्या सरकार के पास ऐसी संस्थाओं के बारे में कोई आंकड़े हैं जिन्होंने रैंकिंग प्रदान करने के कार्य हेतु अपेक्षित अनिवार्य आंकड़े नहीं बताए हैं; और
(ग) शिक्षण संस्थाओं की अखिल भारतीय रैंकिंग की घोषणा करने हेतु क्या समय-सीमा निर्धरित की गई है?
उत्तर
मानव संसाधन विकास मंत्रालय में राज्‍य मंत्री
(डॉ. सत्‍य पाल सिंह)

(क) राष्‍ट्रीय संस्‍थागत रैंकिंग फ्रेमवर्क (एनआईआरएफ) एक स्‍वैच्‍छिक कार्य है और मंत्रालय उन उच्‍च शिक्षण संस्‍थाओं के वित्‍त–पोषण में कटौती नहीं करती है जो एनआईआरएफ में भागीदारी नहीं करते हैं।

(ख) सरकार द्वारा ऐसे कोई आंकड़े नहीं रखे जाते हैं।

(ग) भारत के माननीय राष्‍ट्रपति द्वारा दिनांक 06 अप्रैल, 2018 को अखिल भारतीय रैंकिंग, 2018 को जारी किया जाना निर्धारित किया गया है।

